
Cynhyrchedd

Mae cynhyrchedd yn fesur o ba mor effeithlon y mae busnes yn troi mewnbynnau cynhyrchu yn allgynnyrch.
Cynhyrchedd llafur (sef allgynnyrch fesul gweithiwr) yw’r mesur mwyaf cyffredin o gynhyrchedd.

Os yw ffatri’n cynhyrchu 1000 o feiciau y dydd ac yn cyflogi 100 o weithwyr, y cynhyrchedd yw 1000 o
feiciau/100 o weithwyr = 10 beic fesul gweithiwr y dydd. Nid oes rhaid i’r mesur sefydlog o fewnbwn fod

yn llafur — gallai fod yn werth cyfalaf (hynny yw, allgynnyrch fesul £1000 o gyfalaf a fuddsoddwyd), neu yn
beiriannau a ddefnyddiwyd (200 par o esgidiau fesul peiriant y dydd). Mae’n bosibl mesur cynhyrchedd

ym maes adwerthu trwy’r nifer o werthiannau fesul troedfedd sgwar. Os oes gan siop adrannol £3 000

000 o werthiannau mewn wythnos, ac mae 20 000 o droedfeddi sgwar yn y siop, y gwerthiannau fesul
troedfedd sgwar yw £150. Yr uchaf y cynhyrchedd, y mwyaf effeithlon yw’r cynhyrchiad neu’r gwerthiannau a
gynhyrchir.

Sut i wella cynhyrchedd ym maes gweithgynhyrchu




Darbodion maint uwch

Mwy o awydd i gystadlu

Lledaenu costau sefydlog dros allgynnyrch uwch

Costau uned is

Taliadau bonws perfformiad i weithwyr — cymhelliant

Fel arfer, dim ond pan fydd yr economi’n ffynnu a’r galw’n uchel y gall busnesau weithredu ar allu cynhyrchu
llawn neu’n agos at y lefel honno. Mae gallu cynhyrchu llawn yn golygu bod yr holl ffactorau cynhyrchu’n cael
eu defnyddio hyd eithaf eu heffeithlonrwydd — gan gynhyrchu’r lefel fwyaf posibl o allgynnyrch, o ystyried
lefelau buddsoddi cyfredol y busnes. Ar y rhan fwyaf o adegau eraill yn y cylchred economaidd neu fusnes,
bydd busnesau’n gweithredu islaw gallu cynhyrchu llawn. Mae hyn yn golygu eu bod yn gallu cynhyrchu
lefelau uwch o allgynnyrch nag y maent yn eu cynhyrchu mewn gwirionedd — felly mae gallu cynhyrchu dros
ben yn bodoli.

Er mwyn mesur gallu cynhyrchu dros ben, ystyriwn allgynnyrch fel % o’r gallu cynhyrchu cyfan. Os yw ffatri'n
gallu cynhyrchu 2000 o bibellau gwacau ceir y dydd ac yn cynhyrchu 1700 yn unig, y gallu cynhyrchu dros ben
yw 300. Mae hyn yn cynrychioli 15% o’r gallu cynhyrchu mwyaf ac felly mae’r busnes yn gweithredu ar 85%
o’i allu cynhyrchu llawn. Yn yr achos hwn, gwneir defnydd annigonol o adnoddau.

Os yw lefel y gallu cynhyrchu dros ben yn sylweddol (h.y. yn ddigon mawr i achosi pryder), gall y defnydd
annigonol hwn o ffactorau cynhyrchu gael effaith fawr ar fusnesau. Mae’r effeithiau hyn yn cynnwys:

¢ Anghymell staff. Ni fydd goramser ar gael yn 6l pob tebyg. Bydd taliadau bonws yn gyfyngedig ac
mae’n bosibl y bydd bygythiad o ddileu swyddi.

e Costau uwch i'r busnes. Gallai busnesau orfod dileu swyddi gweithwyr a gwneud taliadau dileu swyddi.

Bydd angen i reolwyr dreulio amser yn ad-drefnu hefyd.

¢ Llai o elw. Bydd hyn yn cyfyngu ar gyfalaf ar gyfer buddsoddi ac ymchwil a datblygu, gan leihau’r
awydd i gystadu yn y tymor hir.
¢ Diffyg adenillion ar gyfalaf buddsoddi. Bydd nwyddau’r cynhyrchwr yn parhau i ddibrisio, er nad ydynt
yn cael eu defnyddio i'w gallu cynhyrchu llawn. Bydd technoleg yn symud ymlaen, gan roi pwysau ar
fusnesau i amnewid asedau sefydlog sydd a digon o botensial cynhyrchiol fel arall.

Mae sawl dewis ar gael i fusnesau, gan gynnwys:

Os oes defnydd isel, gallai wneud synnwyr i is-gontractio i fusnes arall. Mae hyn yn golygu trefnu bod rhywun
arall yn cynhyrchu’r nwyddau ar eich rhan. Mae defnyddio is-gontractwyr yn lleihau’r risg i’r busnes trwy
leihau’r buddsoddiad cyfalaf sydd ei angen. Os nad yw’r busnes yn gwneud y nwyddau, nid oes rhaid iddo
brynu’r peiriannau i wneud y nwyddau, prydlesu’r lle ffatri na chyflogi a hyfforddi’r gweithwyr.

Fodd bynnag, gall is-gontractio arwain at broblemau hefyd. Yn gyntaf, ceir diffyg rheolaeth — yn enwedig o ran
ansawdd. Yn ail, os oes nifer cyfyngedig o is-gontractwyr posibl, gall prisiau’r nwyddau fynd yn afresymol o
uchel, gan leihau proffidioldeb. Yn ogystal, gall fod oedi wrth ddanfon, gan arwain at anfoddhad cwsmeriaid.

Mae hyn yn golygu canolbwyntio ar gynhyrchion neu wasanaethau craidd a chael gwared ar y cynhyrchion
neu’r gwasanaethau hynny nad ystyrir eu bod yn broffidiol neu’n angenrheidiol i Iwyddiant tymor hir y
busnes. Gall costau fod yn gysylltiedig a rhesymoli, fel dibrisio (lleihau) gwerth llyfr asedau, ond mae’n
caniatdu i reolwyr ganolbwyntio ar gryfderau’r busnes. Mae perygl o golli cwsmeriaid, fodd bynnag. Gallai
rhai cwsmeriaid, yn enwedig cwsmeriaid busnes, a gafodd eu denu gan becyn cyfan o gynhyrchion y busnes,
fod yn llai ffyddlon pan nad yw ‘siopa un stop’ ar gael bellach. Mae rhesymoli hefyd yn awgrymu costau dileu
swyddi.

Dyma’r dewis mwyaf atyniadol o bosibl gan ei fod yn dileu llawer o’r costau sy’n gysylltiedig a’r dulliau eraill
o resymoli. Gall adwerthwyr isosod rhywfaint o le llawr eu siop — er enghraifft, gallai archfarchnadoedd
gynnwys trinwyr gwallt neu fferyllwyr. Gall busnesau gweithgynhyrchu ehangu eu hystod o gynhyrchion trwy
chwilio am farchnadoedd newydd neu rannau newydd o’r farchnad (er bod rhaid ystyried costau buddsoddi
mewn datblygu a marchnata). Gallent weithredu fel is-gontractwyr ar gyfer cynhyrchwyr eraill o bosibl. Yn
aml, cyfeirir at y defnydd cynyddol hwn o nwyddau buddsoddi fel ‘gwneud i‘ch asedau chwysu’.

Oherwydd y draul tymor byr sy’n gysylltiedig & datrys problemau gallu cynhyrchu dros ben, bydd busnesau’n
aml yn ceisio dal ati trwy’r math hwn o sefyllfa gan ddisgwyl y bydd y farchnad y maent yn gweithredu ynddi
yn adfer ac y bydd y galw’n cynyddu.



Problemau sy’n gysylltiedig a gweithio ar allu cynhyrchu llawn

